Presentacion da publicacion 'Neste momento:'

Un libro-catalogo do grupo de investigacion MODO -con sede na Facultade de Belas
Artes de Pontevedra- que recolle en 140 paxinas o seu proxecto singular desenvolvido
coa Fundacion RAC, no que a universidade, a creacién emerxente e o coleccionismo

da arte puideron ir da man.

Hai un ano, en outubro de 2014, inaugurabase na Fundacion RAC de Pontevedra o proxecto Neste momento:. Ali,
mostrabase por primeira vez, un proxecto de colaboracién entre o grupo de investigacién MODO da Universidade de
Vigo e a fundacién do recofiecido coleccionista Carlos Roson. En concreto, un total de 28 artistas en periodo de tese ou xa
doutores, organizaron 5 equipos de traballo para levar a cabo diferentes proxectos artisticos 6 abeiro de 5 obras
pertencentes és fondos da coleccién da Fundacion RAC: Cascada pequeria (1989) de Eva lootz, S/T (1992) de Ernesto Neto,
Gloria Olvidada (2012) de Cynthia Gutiérrez, Contenido Neto (2008) de Benjamin Torres e unha das obras da exposicion
Piedra Principio (2013-14) de Sofia Taboas. Neste contexto puxéronse en marcha dindmicas propias dunha practica
artistica colaborativa, na que se puido resaltar o valor dos procesos de creacién.

Un proxecto vivo, do comezo 6 final

A publicacion 'Neste momento:' da boa conta da atmosfera xerada a través do comisariado de Carlos Rosén xunto con
Sara Fuentes. Ambolos dous sulifiaron a existencia dun entorno de creacién flexible e versatil, permanentemente
cambiante e accesible ata o Ultimo dia. Deste xeito, a exposicion foi entendida como un 'lugar de ensaio'. A complexidade
deste proxecto radica na dificultade de comunicar o ocorrido, tanto 6 lector deste libro-catalogo, como 6 espectador
daqueles dias é entrar nunha sala de exposiciéns que non era a mesma durante os tres meses de exhibicion. Os
visitantes puideron atopar en mais dunha ocasion 6s artistas en pleno proceso de elaboraciéon, montaxe, reorganizacion
do existente... ou puideron encontrarse coa sala invadida de invitados fagocitando algunha das obras dirixidos polos
coordinadores dos talleres organizados. Precisamente neste afan de achegarse a sociedade, xurdiron como resultado
varias actividades complementarias que enriqueceron 6 proxecto dandolle novos sentidos.

Programa de actividades complementarias para achegar a arte a sociedade

De forma paralela a exposicion Neste momento:, foi organizado un programa de actividades en colaboracion cos
nenos de 'Taller abierto' e do Colexio das Doroteas de Pontevedra, os rapaces da Escola Universitaria de Desefio
Industrial (EUDI) de Ferrol e os mozos da Asociacién de familias de personas con paralise cerebral (APAMP) de
Vigo. O obxectivo principal foi en todo momento facelos participes da exposicion, promovendo que activasen e
acompafiasen o crecemento da mesma dende as sUas diferentes perspectivas.

Documento do ocorrido, sintese e debate

Como rexistro e memoria do ocorrido, cada un dos artistas, coordinadores das actividades e comisarios do proxecto,
deixaron constancia dos numerosos 'estadios de crecemento’ polos que pasou a mostra. O mesmo tempo, a publicacién
posue un texto introdutorio moi especial do profesor e artista Juan Fernando de Laiglesia, Coordinador do grupo de
investigacion MODO (Modos de cofiecemento artistico) e actual Director do Departamento de Escultura.

Artistas:

Alba Fandifio, Alejandra Pombo, Alexandre A. R. Costa, Antonio Bonome, Armando Aurélio, Berta Caccamo, Carlos Suarez,
Carlos Trindade, Carlota Salgado, Eugenia Blanco, Helena Guerreiro, Iria Vazquez, Jesus de la Iglesia, Joan Morera, Jorge
Santos, Jose Manuel Vidal, J. R. Méndez Salgueiro, Liliana Lista, Lucia Romani, Marta Bran, Olalla Cortizas, Uxia Pifieiro,
Victor-Hugo Costas, Agustin Mora, Antia Rivas, Elena Cota, Marta Cortizas e Ventura Pérez.



